
Sundarakritashivastutyuparanta Shivadarshavigrahavarnanam

સુન્દરકૃતશિવસ્તુત્યુપરાન્ત શિવદર્શવિગ્રહવર્ણનમ્

(શિવરહસ્યાન્તર્ગતે સદાશિવાખ્યે)
સુન્દરઃ ઉવાચ ।
વ્યોમ ત્વં વ્યોમકેશ શ્રુતિશિરવચસાં સીમભૂમા ત્વમેવ
ધામા સોમાદિ વામસ્તવ વરમહિમા સામસીમાસ્તુતસ્ત્વમ્ ।
સંસારોદ્દામપાપ્મ પ્રશિથિલતનુભિઃ સેવનીયસ્ત્વમીશો
મામેવં દાસ્યભાવે નિયતિપરવશં ભક્તિભાવે કુરુષ્વ॥ ૨૫॥
- -

ઇતિ સુન્દરવાક્યેન દેવસ્તદર્શનં ગતઃ ।
આરુહ્ય વૃષભં દેવઃ સહ દેવ્યાદ્રિકન્યયા॥ ૨૬॥
- -

અથ શિવદર્શવિગ્રહવર્ણનમ્
જટાગઙ્ગાતરઙ્ગાત્તચલદિન્દુકલાધરઃ   ।
ખેલદ્ભિર્ભુજગદ્વન્દ્વૈરાબદ્ધમકુટીતટઃ॥ ૨૭॥
પતઙ્ગાનલસોમોદ્યત્પારાવારીણલોચનઃ  ।
ગૌરીમણિમયાદર્શકપોલતલલમ્બિના॥ ૨૮॥
મણ્ડિતં કુણ્ડલેશાનકુણ્ડલેન ફણી(ણા)ભૃતા ।
દન્તમુક્તાનિબન્ધોષ્ઠપ્રવાલમણિપેટકમ્॥ ૨૯॥
સ્મિતશ્રીપુઞ્જકિઞ્જલ્કમઞ્જુલાનનપઙ્કજમ્ ।
કણ્ઠશઙ્ખનિધિસ્ફૂર્જન્મુદિતોર્જિતવૈભવમ્  ॥ ૩૦॥
મૃગટઙ્કવરાભીતિવૃતહસ્તચતુષ્ટયમ્ ।
વૃષધાટિચલદ્ધારારુદ્રાક્ષસ્થાનવૈભવમ્॥ ૩૧॥
કકુદાસ્ફાલનોદઞ્ચત્ફણિકઙ્કણશિઞ્જિતમ્ ।
સહારૂઢાદ્રિજાશ્લેષોદઞ્ચદ્રોમાઞ્ચકઞ્ચુકમ્॥ ૩૨॥

ઉત્તરીયાયિતોદ્દણ્ડવેતણ્ડાજિનમણ્ડિતમ્ ।
કટિસૂત્રસ્થિતવ્યાલનદ્ધવ્યાઘ્રાજિનામ્બરમ્॥ ૩૩॥
સુમેરુવરકોદણ્ડચણ્ડબાહુવિરાજિતમ્  ।
હરિસોમાનલોત્તેજિશરશોભિકરં હરમ્॥ ૩૪॥
આખણ્ડલાદિકોટીર કોટીમણિમરીચિભિઃ ।
આમ્રેડિતપ્રભાપૂરસ્ફૂર્જન્નીરજપાદુકમ્॥ ૩૫॥
સોમધામસમાનોદ્યત્કોટિકન્દર્પસન્નિભમ્ ।
ઘૃતકાઠિન્યવન્મૂર્તં સચ્ચિદાનન્દસમ્પદમ્॥ ૩૬॥
- -

આકારં વીક્ષ્યચાક્ષિભ્યાં પ્રાણંસીત્સુન્દરસ્તદા ।
નનર્તિ  દેવં વીક્ષ્યૈવમસ્તાવીદીદૃશં શિવમ્॥ ૩૭॥
સુન્દરઃ સ તદા ચિન્તાસંસારે તામરીરમત્ ।
વ્યરચત્સ્તુતિં  શમ્ભોસ્તસ્ય ભક્તિમપૂપુષત્॥ ૩૮॥
॥ ઇતિ શિવરહસ્યાન્તર્ગતે સુન્દરકૃતશિવસ્તુત્યુપરાન્ત શિવદર્શવિગ્રહવર્ણનં સમ્પૂર્ણમ્॥
-॥ શ્રીશિવરહસ્યમ્ । સદાશિવાખ્યઃ નવમાંશઃ । અધ્યાયઃ ૨૦ સુન્દરચરિતમ્ । ૨૫-૩૮॥

- .. shrIshivarahasyam . sadAshivAkhyaH navamAMshaH . adhyAyaH 20 sundaracharitam

. 25-38..

Notes:

Sundara સુન્દર; one of the sixty-three Nāyanāra-s, eulogizes and prays to Śiva શિવ while

residing in Pṛthvīloka પૃથ્વીલોક. Śiva શિવ mounts Nandi નન્દી along with Pārvatī પાર્વતી, and
goes to see Sundara સુન્દર. Deva-s દેવાઃ dance with joy at the Darśana દર્શન.

